
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ՀՈՒԼԻՍԻ 17-Ի ԹԻՎ 985-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն

	02-03-2026թ.

	
	N 02/2-1/4921-2026

	1․ Դիտողություններ և առաջարկություններ չկան:
	Ընդունվել է։ 

	[bookmark: _Hlk69199583]2. ՀՀ պետական եկամուտների կոմիտե

	02-03-2026թ. 

	
	N 01/3-2/12824-2026

	Հայաստանի Հանրապետության կառավարության 2025 թվականի հուլիսի 17-ի N 985-Ա որոշման մեջ փոփոխություններ կատարելու մասին»  Հայաստանի Հանրապետության կառավարության որոշման նախագծի վերաբերյալ հայտնում ենք, որ նախագծի հավելվածով հաստատվող ապրանքների ցանկում նշված ապրանքի վերաբերյալ տեղեկությունները բավարար չեն ըստ Եվրասիական տնտեսական միության արտաքին տնտեսական գործունեության ապրանքային անվանացանկի` 10 նիշի մակարդակով դասակարգման ճշգրտության վերաբերյալ դիրքորոշում տրամադրելու համար։ 
Միաժամանակ, «Մել Մետալ» սահմանափակ պատասխանատվությամբ ընկերությունը (ՀՎՀՀ 01290278, գրանցված 12.03.2019թ․) գործում է հարկման ընդհանուր համակարգում, ըստ ներկայացրած վերջին՝ 2026թ․ հունվար ամսվա եկամտային հարկի և սոցիալական վճարի ամսական հաշվարկի ունի 30 հարկման բազա ունեցող վարձու աշխատողներ։	
Հայտնում ենք նաև, որ 25.02.2026թ․ դրությամբ ընկերությունը չունի հարկային մարմնի կողմից վերահսկվող եկամուտների գծով ժամկետանց պարտավորություն
	Ընդունվել է։ 







	3․ ՀՀ արդարադատության նախարարություն
	04-03-2026թ․

	
	N /27.3.3/10320-2026

	1․ Նախագծի 1-ին կետի 2-րդ ենթակետով նախատեսվում է Հայաստանի Հանրապետության կառավարության 2025 թվականի հուլիսի 17-ի N 985-Ա որոշմամբ հաստատված Հավելվածի ցանկի «ՏԵԽՆՈԼՈԳԻԱԿԱՆ ՍԱՐՔԱՎՈՐՈՒՄՆԵՐ, ԴՐԱՆՑ ԲԱՂԿԱՑՈՒՑԻՉ ՈՒ ՀԱՄԱԼՐՈՂ ՄԱՍԵՐ» աղյուսակը շարադրել նոր խմբագրությամբ։
Այս կապակցությամբ հարկ է նկատի ունենալ Նախագծին կից ներկայացված դիմումը, որով նշվել է, որ ներդրումային ծրագրի իրականացման ընթացքում պարզվել է, որ օտարերկրյա մատակարարը ոչ ճշգրիտ տեղեկատվություն է տրամադրել Ձև 4-ում նշված երկու սարքավորումների ծածկագրերի վերաբերյալ, մինչդեռ Նախագծին կից ներկայացված հիմնավորման մեջ նշվել է, որ ծրագրի իրականացման ընթացքում պարզվել է, որ օտարերկրյա մատակարարը ոչ ճշգրիտ տեղեկատվություն է տրամադրել սարքավորումների բնութագրերի և ծածկագրի վերաբերյալ (․․․):
Բացի այդ, Նախագծով նախատեսված փոփոխության արդյունքում ավելանում է սահմանված արժեքը, ինչի վերաբերյալ նշումը բացակայում է և՛ Նախագծին կից ներկայացված դիմումի, և՛ հիմնավորման մեջ։
Միաժամանակ հայտնում ենք, որ Նախագծի 1-ին կետի 1-ին ենթակետում «Որոշման» բառն առաջարկում ենք հանել, իսկ նույն կետի 2-րդ ենթակետում «Ցանկի» բառից առաջ առաջարկում ենք լրացնել «Հավելվածի» բառը։

	Ընդունվել է։




